
MATSHWAO:  75


	DITAELO:
· Pampiri ena e dikarolo tse tharo A, B le C.

· Araba dipotso kaofela.

· Dipotso di arajwe ka Sesotho se hlwahlwa.
	


	KAROLO YA A

TEKOKUTLWISISO

POTSO 1
	


	Bala ditaba tse latelang o ntoo araba dipotso
	


	
	

	
	
	

	
	



	
	
	

	
	“   ehlopha sena se tla tla le kgau Athens – nka betjha ka hlooho ya ka.”  Mokwetlisi wa under-23, Shakes Mashaba o lokela ho tseba.  O ile a kwetlisa MaAfrika Borwa a dilemo tsohle ho hlola sehlopha sa Brazil ha Amaglugglug a ne a fana ka papadi e ntle maemong a tsa mantshano bakeng sa Sydney Olympics.
Jwale Mashaba le sehlopha sa hae sa ditsebi ba sebetsa ka thata ho fumana dibapadi bakeng sa Olympic tse latelang tsa Athens, 2004.  Dibapadi tsa makejakejane tse fetang 150 di se di behilwe leihlo mme komiti e kgethang e tla fokoletswa mosebetsi wa ho fokotsa sehlopha sena ho fihlela ba fumana ba hlwahlwa ka ho fetisisa.

Dinaledi tsena tsa Sasol Four Nations Tournament mane Orlando Stadium di ka hodimo lenaneng la ba tla kgethwa …
	
	
Lawrence “Shakes” Masegela o ile a makatsa batho ho Sasol Four Nations Tournament, a potoloha ba batlang ho mo hlotha bolo ka tsebo ya hae ya ho bapala ka bolo.



“Batho ba bang ba re ke dribola haholo,” o rialo.  “Empa ke etsa ntho ya ka mme ke bapala mokgwa wa ka wa bolo o bonahalang ha ke bapala.


“Ke a tseba hore ho dribola ke karolo ya ho thabisa babohi ba bolo empa ha ke dribole feela hobane ke batla ho etsa jwalo – ke ya pele ka dinako tsohle.”


Mohlankana enwa ya dilemo di 20 wa Rockville, Soweto, ke matsibolo lelapeng la bana ba bararo.  Bolo e a ratwa lapeng leo – malomae, Johny “Black Sunday” Masegela, e ne e le sebapadi sa mehleng sa mokgubung wa lebala sa Orlando Pirates le Jomo Cosmos.
	


	
	O ile a susumetswa ke mokgwa wa ho dribola wa naledi ya mehleng ya Orlando Pirates, Tebogo Moloi mme neo ya hae e ile ya bonahala sehlopheng sa ba sa lefshweng sa Rockville Hungry Lions, ha a tla ya Esselen Park School of Excellence ho a ithuta ntlha tse feletseng tsa papadi ya bolo.


Ka mora ho qeta materiki ka 1999, Lawrence o ile a mengwa ke mokwetlisi wa mehleng wa Wits, John Lathan ho a feta ditekong tsa sehlopha sa hae.  Masegela o ile a qala ho ikwetlisa le sehlopha sa bobedi sa Wits mme maqalong a selemo se fetileng sa dipapadi, o ile a iswa sehlopheng se seholo.

Le ha a ne a lakatsa ho bapala dipapadi tse fetang tse tharo tseo a ileng a di bapala le “Clever Boys,” o tshepa sehlopha sa ditsebi sa sehlopha seo.
	
	
“Ke a tseba hore ha ho no ba bonolo ho tsitsa sehlopheng se seholo,” o rialo.  “Sehlopha seo se tletse bahlankana ba nang le neo jwalo ka nna.  Empa ke ikemiseditse ho sebetsa ka thata ka hoo ke na le tshepo ya hore ke tla atleha.”


Lawrence o ile a qala ho apara sekipa se tsekwang hakana sa sehlopha sa naha ho COSAFA under-20 Championships mane Johannesburg selemong se fetileng.  O ne a le teng sehlopheng sa under-20 se ileng sa bapala ho African Youth Championships mane Ethopia maqalong a selemo sena.



Ke moo a ileng a kgahla mokwetlisi wa Amagluglug, Shakes Mashaba, ya ileng a mo kenya sehlopheng sa hae sa ba tla ya ho di-Olympics ka moso.
BONA SESOTHO – September 2001 53
	


	1.1
Mongodi o ne a bolelang ka mantswe ana:
	


	1.1.1 A ka betjha ka hlooho ya hae
1.1.2 Dibapadi tsa makejakejane

1.1.3 Naledi ya mehleng
	1x3=(3)


	1.2
Lawrence Masegela a ka tshwantshwa jwang le Ephraim Mashaba.
	(2)


	1.3
Hobaneng Lawrence a dumela hore ho boima ho tsitsa dihlopheng tse kgolo?
	(1)


	1.4
Kgetha karabo e sa nepahalang ho tse tharo tseo ho fanweng ka tsona:
	


	
1.4.1
Lawrence o bapetse dihlopheng tse latelang:  Esselen Park, Wits, Rockville Hungry Lions
	(1)


	
1.4.2
Lawrence o bapetse tlasa bokwetlisi ba Shakes Mashaba, Tebogo Moloi, John Latham
	(1)


	
1.4.3
Ka 1999 Lawrence o ne a:  qeta materiki, a bapalla sehlopha sa Wits, a le Esselen Park School of Excellence
	(1)


	
1.4.4
Lawrence o apere sekipa sa naha ha a ne a bapalla:  Amaglugglug, Bafana Bafana, Under 20
	(1)


	1.5
Ka dintlha tse PEDI papadi ka nngwe bolela hore dihlopha tsa naha di bapetse jwang dipapading tsena:
	


	1.5.1 Sydney Olympics
1.5.2 Athens Olympics

1.5.3 Sasol Four Nations
	3x2=(6)


	1.6
Fana ka dinaha tsa ka ntle tse PEDI tseo Lawrence a seng a di etetse ka baka la papadi ya bolo.
	(4)


	1.7
‘The Clever Boys’ ke lebitso la theneketso la sehlopha sefe?
	(1)


	1.8
Lawrence o setse ka dilemo tse kae pele a ka tlohela ho bapalla Amaglugglug?
	(1)


	1.9
Fana ka mabitso a batho ba BARARO ba ileng ba ba le tshusumetso papading ya Lawrence ya bolo.
	(3)

[25]


	MATSHWAO KAOFELA A KAROLO YA A:
	[25]


	KAROLO YA B
KAKARETSO

POTSO 2
	


	Akaretsa serapa sena ka ho fana ka ntlha tse LESHOME tsa bohlokwa.
	


	
	Ha Maswabi a le dilemo di pedi le kgwedi tse tharo, baholo ba hae ba rera ho mo kolobetsa.  Ha re tsebe seo mmae le ntatae ba neng ba se rerile mabapi le lebitso la hae la kereke, re se re utlwa feela ha moruti a se a mo kolobetsa, hore ho thwe ke Matheuse.  Eka ba a ratile haholo bakreste mabitso ana a Bibeleng.

Mohla mokete oo, e ne e se motho hodima e mong, e ne e le boiyane. Tihe e ne e se feela;  ho ne ho theohile moruti ya ratwang haholo;  wa mane Pitseng ha Tau.  Moruti eo, ha eba batho ba Pitseng ha ba e so sokolohe kaofela, e tla ba ruri ba mo entse hampe, hape e tla ba pina yane ya kgale e ntse ba lokela, pina eo pele e neng e le sesomo se seholo.  Mantswe a yona, jwale ka ha a ne a bolela, a re “bohetene ba teng ke bo boholo” a hlile a batla a baba.

Moruti enwa a bua mohlang oo, a bua a sa tshabe letho, mme a bua dipshamathe.  A ikemela hodima lentswe leo a le badileng ho Ba- Galata 6, 7;  Moruti a tshosa batho, batho ba thothomela;  ba ferekana maikutlo a bona a farasa.  Basadi ba bokolla, banna ba koba dihlooho feela, ba tiisa melala ntho tsa dulela ho thetha dikgohlela feela. Eitse jwale ha a re:  “Basotho, le jetse eng, mme le tshepile ho kotula eng” bahetene ba tlala sebae, ba tlala sebae, ba fihla ba hwaraa: pela tafole, teng ba ineela ho Ramasedi.”
	[10]


	MATSHWAO KAOFELA A KAROLO YA B:
	[10]


	KAROLO YA C
THUTAPUO

POTSO 3
	


	Bala seratswana se latelang o nto araba dipotso tse tla latela:
	


	
	Bashanyana ba babedi ba fihlile hoseng ho tswa toropong.  Ba ne ba rekile phofo ho tla ritela setoto, hobane lehala le a ba hlola.  Eitse ha ba fihla batswadi ba bona ba thaba, ha ba hlokomela hore bara ba bona ha se makwala, ke bao ba tlisitse nala malapeng a bona.
	


	3.1
E be ba babedi ke lekgethi kapa lebadi?  Hlalosa.
	(3)


	3.2
Qolla mahlalosi a MARARO seratswaneng se ka hodimo o be o bontshe hore a bopilwe ka ditho dife tsa puo.
	(3)


	3.3
Fana ka mesebetsi ya bo ‘ba’ ba babedi ba sebedisitsweng polelong ya pele.
	(4)


	3.4
Seratswaneng se ka hodimo o fumana malatodi a mantswe a latelang.       Fana ka ona.
	


	3.4.1 Mantsiboya
3.4.2 Baradi

3.4.3 Bahale

3.4.4 Tlala
 
	4x2=(8)


	3.5
‘Rekile le tlisitse’ ke maetsi a fetotsweng ka ho hlomathisa dihlongwanthao.  Fana ka dihlongwanthao tseo o be o bolele letso la leetsi leo a fetohetseng ho lona.
	(4)


	3.6
Qolla polelo eo e leng ho:
	


	3.6.1 lekgathe letlang
3.6.2 tatolo
	(1)
(1)


	3.7
Nka polelo e ho lekgathe letlang o e ngole hape empa kgatheng lena e be ho sekao kgoneho.
	(2)


	3.8
Fana ka phapang e teng pakeng tsa ‘bao’ le ‘bona’ o itshetlehile hodima tshebediso ya mantswe ana.  Mantswe ana a hlahella polelong ya ho qetela.
	(4)

[30]


	POTSO 4
	


	Lokisa diphoso tsohle tse teng seratswaneng se latelang:
	


	Matsatsi a fetileng a ne a le monate dihlokeho tsa morao rao tjena di ngata Unifomo ya sekolo, le school fees di a tura Empa baithuti ba feila dihlahlobo lenyelenyele.
	[10]


	MATSHWAO KA KAOFELA A KAROLO YA C:
	[40]


	MATSHWAO A PAMPIRI YOHLE:
	75








P.T.O.


